1. Dandin: Kavyadarsa, Paricchedas 1 & 2 (6th-7th century)
जातिक्रियागुणद्रव्यवाचिनैकत्र वर्तिना  
सर्ववाक्योपकारश्चेत्तं आहुर्दीपकं यथा   । । २.९७  । ।
पवनो दक्षिणः पार्णं जीर्णं हरति वीरुधां 
स एवावनताङ्गीनां मानभङ्गाय कल्पते   । । २.९८  । ।
चरन्ति चतुरम्भोधिवेलोद्यानेषु दन्तिनः  
चक्रवालाद्रिकुञ्जेषु कुन्दभासो गुणाश्च ते   । । २.९९  । ।
श्यामलाः प्रावृषेण्याभिर्दिशो जीमूतपङ्क्तिभिः  
भुवश्च सुकुमाराभिर्नवशाद्वलराजिभिः   । । २.१००  । ।
विष्णुना विक्रमस्थेन दानवानां विभूतयः  
क्वापि नीताः कुतोऽप्यासन्नानीता देवेतर्द्धयः   । । २.१०१  । ।
इत्यादिदीपकान्युक्तान्येवं मध्यान्तयोरपि  
वाक्ययोर्दर्शयिष्यामः  कानि चित्तानि तद्यथा   । । २.१०२  । ।
नृत्यन्ति निचुलोत्सङ्गे गायन्ति च कलापिनः  
बध्नन्ति च पयोदेषु दृशो हर्षाश्रुगर्भिणीः   । । २.१०३  । ।
मन्दो गन्धवहः क्षारो वह्निरिन्दुश्च जायते  
चर्चाचन्दनपातश्च शस्त्रपातः प्रवासिनां  । । २.१०४  । ।
जलं जलधरोद्गीर्णं कुलं गृहशिखण्डिनां 
चलं च तडितां दाम बलं कुसुमधन्वनः   । । २.१०५  । ।
त्वया नीलोत्पलं कर्णे स्मरेणास्त्रं शरासने  
मयापि मरणे चेतस्त्रयं एतत्समं कृतं  । । २.१०६  । ।
शुक्लः श्वेतार्चिषो वृद्ध्यै पक्षः पञ्चशरस्य सः  
स च रागस्य रागोऽपि यूनां रत्युत्सवश्रियः   । । २.१०७  । ।
इत्यादिदीपकत्वेऽपि पूर्वपूर्वव्यपेक्षिणी   
वाक्यमाला प्रयुक्तेति तन्मालादीपकं मतं  । । २.१०८  । ।
अवलेपं अनङ्गस्य वर्धयन्ति बलाहकाः   
कर्शयन्ति तु धर्मस्य मारुतोद्धूतशीकराः   । । २.१०९  । ।
अवलेपपदेनात्र बलाहकपदेन च  
क्रिये विरुद्धे संयुक्ते तद्विरुद्धार्थदीपकं  । । २.११०  । ।
हरत्याभोगं आशानां गृह्णाति ज्योतिषां गणं 
आदत्ते चाद्य मे प्राणानसौ जलधरावली   । । २.१११  । ।
अनेकशाब्दोपादानात्क्रियैकवात्र दीप्यते  
यतो जलधरावल्या तस्मादेकार्थदीपकं  । । २.११२  । ।
हृद्यगन्धवहास्तुङ्गास्तमालश्यामलत्विषः  
दिवि भ्रमन्ति जीमूता भुवि  चैते मतङ्गजाः   । । २.११३  । ।
अत्र धर्मैरभिन्नानां अभ्राणां दन्तिनां तथा  
भ्रमणेनैव संबन्ध इति श्लिष्टार्थदीपकं  । । २.११४  । ।
अनेनैव प्रकारेण शेषाणां अपि दीपके  
विकल्पानां अवगतिर्विधातव्या विचक्षणैः   । ।इति दीपकचक्रम् । ।   । । २.११५  ।।
2. Bhamaha: Kavyalamkara (7th century)
आदिमध्यान्तविषयं त्रिधा दीपकमिष्यते   ।
एकस्यैव त्र्यवस्थत्वादिति तद्भिद्यते त्रिधा   । । २.२५  । ।
अमूनि कुर्वतेऽन्वर्थां अस्याख्यामर्थदीपनाथ् ।
त्रिभिर्निदर्शनैश्चेदं त्रिधा निर्दिश्यते यथा   । । २.२६  । ।
मदो जनयति प्रीतिं सानङ्गं मानभङ्गुरं  ।
स प्रियासंगमोत्कण्ठां सासह्यां मनसः शुचं  । । २.२७  । ।
मालिनीरंशुकभृतः स्त्रियोऽलंकुरुते मधुः   ।
हारीतशुकवाचश्च भूधराणामुपत्यकाः   । । २.२८  । ।
चीरीमवतीररण्यानीः सरितः शुष्यदम्भसः   ।
प्रवासिनां च चेतांसि शुचिरन्तं निनीषति   । । २.२९  । ।
विरुद्धेनोपमानेन देशकालक्रियादिभिः   ।
उपमेयस्य यत्साम्यं गुणलेशेन सोपमा   । । २.३०  । ।
यथेवशब्दौ सादृश्यं आहतुर्व्यतिरेकिणोः   ।
दूर्वाकाण्डमिव श्यामं तन्वी श्यामालता यथा   । । २.३१  । ।
विना यथेवशब्दाभ्यां समासाभिहिता परा   ।
यथा कमलपत्राक्षी शशाङ्कवदनेति च   । । २.३२  । ।
वतिनापि क्रियासाम्यं तद्वदेवाभिधीयते   ।
द्विजातिवदधीतेऽसौ गुरुवच्चानुशास्ति नः   । । २.३३  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

दीपकम्----
#<आदिमध्यान्तविषयाः प्राधान्येतरयोगिनः  ।
अन्तर्गतोपमाधर्मा यत्र तद्दीपकं विदुः  । । काव्यालङ्कारसंग्रह १.१४  । ।>#

यत्रान्तर्गतोर्ऽथसामर्थ्यावसेयत्वादुपमानोपमेयभावो येषां तथाविधानां धर्मणामुपनिबन्धस्तत्र काव्यदीपकं भवति  ।
तथाविधकाव्यविषयत्वाच्च दीपकस्य तत्काव्यं दीपकमित्युपचारात्सामानाधिकरण्यं  ।
अत्र च धर्माणामेकवारमुपनिबन्धो द्रष्टव्यः  ।
असकृदुपादाने हि तेषां प्रतिवस्तूपमां वक्ष्यति  ।
अत एव चैकदेशवर्तिनामपि तेषां धर्माणां यौ द्वौ उपमानोपमेयभावेन अवस्थितौ वाक्यार्थौ बहबो वा तथाविधास्तदुद्दीपनहेतुत्वाद्दीपकता  ।
यावच्च तेषां धर्माणामुपमानोपमेयभावसमन्वयेनात्रोपनिबन्धस्तावद्बलात्प्राधान्येतरयोगित्वमापतति  ।
उपमेयस्य  ।
प्राकरणिकतया प्राधान्यादुपमानस्य च तादर्थ्येन
गुणभावात् ।
एवं च प्राधान्येतरयोगिन इत्ययमत्रानुवादः  ।
प्राप्तार्थत्वात् ।
प्राधान्यं च इतरच्चाप्राधान्यं  ।
ताभ्यां योगः संबन्धो विद्यते येषां ते तथोक्ताः  ।
अस्य च दीपकस्य त्रैविध्यम्, तेषां धर्माणामादिमध्यान्तवाक्यविषयत्वेनोपनिबन्धात् ।
तदुक्तम्ऽआदिमध्यान्तविषयाःऽइति  ।
तत्रादिदीपकस्योदाहरणम्----
संजहार शरत्कालः कदम्बकुसुमश्रियः  ।
प्रेयोवियोगिनीनां च निःशेषसुखसम्पदः  । । काव्यालङ्कारसंग्रह १.*१५  । ।
अत्र संहरणात्मा धर्मः कदम्बकुसुमशोभाकर्मकत्वेन विरहिणीसुखसम्पत्कर्मकत्वेन च उपनिबध्यमानोऽन्तर्गतोपमः  ।
शरत्समयस्योपवर्ण्यमानतया कदम्बकुसुमश्रीसंहरस्य प्राकरणिकार्थनिष्ठत्वादिव्रहिणीसुखसंपत्संहारस्य चाप्राकरणिकार्थविषयत्वात् ।
तेनात्रान्तर्गतोपमत्वम्, यथा प्रेयोवियोगिनीनां निःशेषाः सुखसम्पदः संजहार तथा कदम्बकुसुमश्रियोऽपीति  ।
शरत्कालशब्दस्य चात्र शरत्समयः श्लेषच्छायया अन्तकानुरञ्चितो वाच्यः  ।
संहारस्यान्तककर्मत्वात् ।
अत्र च प्रथम एव वाक्ये संजहारेत्यस्योपनिबद्धस्य द्वितीयवाक्ये अनुषङ्गच्छायया उपजीव्यमानत्वादादिदीपकत्वं  ।
मध्यदीपकस्योदाहरणम्----
विदेशवसतिर्यातपतकाजनदर्शनं  ।
दुःखाय केवलमभूच्छरच्चासौ प्रवासिनां  । । काव्यालङ्कारसंग्रह १.*१६  । ।
यातपतिकाः प्रोषितभर्तृकाः  ।
शरदः प्राकरणिकत्वाद्विदेशवसतियातपतिकाजनदर्शनयोश्चाप्राकरणिकत्वादत्रान्तर्गतोपमता  ।
अत्र च यातपतिकाजनदर्शनं दुःखाय केवलमभूदिति मध्यमे वाक्ये प्रवासिदुः खैकहेतुत्वलक्षणो धर्म उपात्तः सन्नाद्यन्ताभ्यां वाक्याभ्यां पूर्ववदुपजीव्यते  ।
तेन मध्यदीपकता  ।
अन्तदीपकस्योदाहरणम्----
तदानीं स्फीतलावण्यचन्द्रिकाभरनिर्भरः  ।
कान्ताननेन्दुरिन्दुश्च कसय नानन्दकोऽभवत् । । काव्यालङ्कारसंग्रह १.*१७  । ।
तदानीं शरत्समये  ।
अत्र इन्दुः प्राकरणिकः शरत्समयस्य उपवर्ण्यमानत्वात् ।
कान्ताननेन्दुस्त्वप्राकरणिकः  ।
अन्ते च सर्वसुखहेतुत्वमुपनिबद्धं सत्पूर्वत्र उपजीव्यते  ।
तेनात्रान्तदीपकता  ।
एवमेतद्दीपकं लक्षितमुदाहृतं च  । ।
ननु उपमायाऽउपमा दीपकं चऽइति पूर्वमद्दिष्टत्वात्यथोद्देशलक्षणमिति न्यायात्त्स्या एव पूर्वं लक्षणं कर्तव्यम्, पश्चात्तु दीपकस्य  ।
तत्कथमादौ दीपकं लक्षितमिति वक्तव्यं  ।
उच्यते  ।
अनेन ग्रंथकृता स्वोपरचितकुमारसंभवैकदेशोऽत्र उदाहरणत्वेनोपन्यस्तः  ।
तक्ष पूर्वं दीपकस्योदाहरणानि  ।
तदनुसन्धानाविच्छेदायात्र उद्देशक्रमः  ।
परित्यक्तः  ।
उद्देशस्तु तथा न कृतो वृत्तभङ्गभयात् ।
एवमुत्तरत्रापि लक्षणेषु उद्देशक्रमाननुसारणसमाधिर्वाच्यः  । ।
5. Anandavardhana: Dhvanyaloka (820-890)

ध्वन्यालोक ३.३६ः
वाच्यालङ्कार-वर्गोऽयं व्यङ्ग्यांशानुगमे सति  ।
प्रायेणैव परां छायां बिभ्रल्लक्ष्ये निरीक्ष्यते   । । ध्वन्यालोकः_३.३६  । ।
वाच्यालङ्कार-वर्गोऽयं व्यङ्ग्यांशस्यालङ्कारस्य वस्तु-मात्रस्य वा यथा-योगं अनुगमे सति च्छायातिशयं बिभ्रल्-लक्षण-कारैरेक-देशेन दर्शितः  । स तु तथा-रूपः प्रायेण सर्व एव परीक्ष्यमाणो लक्ष्ये निरीक्ष्यते  । तथा हि-दीपक-समासोक्त्यादि-वदन्येऽप्यलङ्काराः प्रायेण व्यङ्ग्यालङ्कारान्तर-वस्त्व्-अन्तर-संस्पर्शिनो दृश्यन्ते  । यतः प्रथमं तावदतिशयोक्ति-गर्भता सर्वालङ्कारेषु शक्य-क्रिया  । कृतैव च सा महा-कविभिः कां अपि काव्यच्छविं पुष्यति, कथं ह्यतिशययोगिता स्व-विषयौचित्येन क्रियमाणा सती काव्ये नोत्कर्षं आवहेत् ।
भामहेनाप्यतिशयोक्ति-लक्षणे यदुक्तम्-
सैषा सर्वैव वक्रोक्तिरनयार्थो विभाव्यते  ।
यत्नोऽस्यां कविना कार्यः कोऽलङ्कारोऽनया विना  । ।इति  ।
तत्रातिशयोक्तिर्यं अलङ्कारं अधितिष्ठति कवि-प्रतिभा-वशात्तस्य चारुत्वातिशय-योगोऽन्यस्य त्वलङ्कार-मात्रतैवेति सर्वालङ्कार-शरीर-स्वीकरण-योग्यत्वेनाभेदोपचारात्सैव सर्वालङ्कार-रूपेत्ययं एवार्थोऽवगन्तव्यः  । तस्याश्चालङ्कारान्तर-संकीर्णत्वं कदाचिद्वाच्यत्वेन कदचिद्व्यङ्ग्यत्वेन  । व्यङ्ग्यत्वं अपि कदाचित्प्राधान्येन कदाचिद्गुण-भावेन  । तत्राद्ये पक्षे वाच्यालङ्कार-मार्गः  । द्वितीये तु ध्वनावन्तर्भावः  । तृतीये तु गुणीभूत-व्यङ्ग्य-रूपता  ।
अयं च प्रकारोऽन्येषां अप्यलङ्काराणां अस्ति, तेषां तु न सर्व-विषयः  । अतिशयोक्तेस्तु सर्वालङ्कार-विषयोऽपि सम्भवतीत्ययं विशेषः  । येषु चालङ्कारेषु सादृश्य-मुखेन तत्त्व-प्रतिलम्भः यथा रूपकोपमा-तुल्ययोगिता-निदर्शनादिषु तेषु गम्यमान-धर्म-मुखेनैव यत्सादृश्यं तदेव शोभातिशय-शालि भवतीति ते सर्वेऽपि चारुत्वातिशय-योगिनः सन्तो गुणीभूत-व्यङ्ग्यस्यैव विषयाः  । समासोक्त्याक्षेप-पर्यायोक्त्य्-आदिषु तु गम्यमानांशाविनाभावेनैव तत्त्व-व्यवस्थानाद्गुणीभूत-व्यङ्ग्यता निर्विवादैव  ।
तत्र च गुणीभूत-व्यङ्ग्यतायां अलङ्काराणां केषाञ्चिदलङ्कार-विशेष-गर्भतायां नियमः  । यथा व्याज-स्तुतेः प्रेयोऽलङ्कार-गर्भत्वे  । केषाञ्चिदलङ्कार-मात्र-गर्भतायां नियमः  । यथा सन्देहादीनां उपमा-गर्भत्वे  । केषाञ्चिदलङ्काराणां परस्पर-गर्भतापि सम्भवति  । यथा दीपकोपमयोः  । तत्र दीपकं उपमा-गर्भत्वेन प्रसिद्धं  । उपमापि कदाचिद्दीपक-च्छायानुयायिनी  । यथा मालोपमा  । तथा हि "प्रभा-महत्या शिखयेव दीपः" इत्यादौ स्फुटैव दीपक-च्छाया लक्ष्यते  ।
तदेवं व्यङ्ग्यांश-संस्पर्शे सति चारुत्वातिशय-योगिनो रूपकादयोऽलङ्काराः सर्व एव गुणीभूत-व्यङ्ग्यस्य मार्गः  । गुणीभूत-व्यङ्ग्यत्वं च तेषां तथा-जातीयानां सर्वेषां एवोक्तानुक्तानां सामान्यं  । तल्-लक्षणे सर्व एवैते सुलक्षिता भवन्ति  । एकैकस्य स्वरूप-विशेष-कथनेन तु सामान्य-लक्षण-रहितेन प्रतिपाद-पाठेनेव शब्दा न शक्यन्ते तत्त्वतो निर्ज्ञातुं आनन्त्यात् । अनन्ता हि वाग्-विकल्पास्तत्-प्रकारा एव चालङ्काराः  । गुणीभूत-व्यङ्ग्यस्य च प्रकारान्तरेणापि व्यङ्ग्यार्थानुगम-लक्षणेन विषयत्वं अस्त्येव  । तदयं ध्वनि-निष्यन्द-रूपो द्वितीयोऽपि महा-कवि-विषयोऽतिरमणीयो लक्षणीयः सहृदयैः  ।
सर्वथा नास्त्येव सहृदय-हृदय-हारिणः काव्यस्य स प्रकारो यत्र न प्रतीयमानार्थ-संस्पर्शेन सौभाग्यं  । तदिदं काव्य-रहस्यं परं इति सूरिभिर्भावनीयं  ।
-----------
अनुरागवती सन्ध्या दिवसस्तत्-पुरःसरः  ।
अहो दैव-गतिः कीदृक्तथापि न समागमः  । ।
अत्र सत्यां अपि व्यङ्ग्य-प्रतीतौ वाच्यस्यैव चारुत्वं उत्कर्षवदिति तस्यैव प्राधान्य-विवक्षा  ।
यथा च दीपकापह्नुत्य्-आदौ व्यङ्ग्यत्वेनोपमायाः प्रतीतावपि प्राधान्येनाविवक्षितत्वान्न तया व्यपदेशस्तद्वदत्रापि द्रष्टव्यं  । अनुक्त-निमित्तायां अपि विशेषोक्तौ-
आहूतोऽपि सहायैर्ॐ इत्युक्त्वा विमुक्त-निद्रोऽपि  ।
गन्तु-मना अपि पथिकः सङ्कोचं नैव शिथिलयति  । ।
इत्यादौ व्यङ्ग्यस्य प्रकरण-सामर्थ्यात्प्रतीति-मात्रं न तु तत्-प्रतीति-निमित्ता काचिच्चारुत्व-निष्पत्तिरिति न प्राधान्यं  । पर्यायोक्तेऽपि यदि प्राधान्येन व्यङ्ग्यत्वं तद्भवतु नाम तस्य ध्वनावन्तर्-भावः  । न तु ध्वनेस्तत्रान्तर्-भावः  । तस्य महा-विषयत्वेनाङ्गित्वेन च प्रतिपादयिष्यमाणत्वात् । न पुनः पर्यायो भामहोदाहृत-सदृशे व्यङ्ग्यस्यैव प्राधान्यं  । वाच्यस्य तत्रोपसर्जनाभावेनाविवक्षितत्वात् ।
अपह्नुति-दीपकयोः पुनर्-वाच्यस्य प्राधान्यं व्यङ्ग्यस्य चानुयायित्वं प्रसिद्धं एव  ।
-----------------
ध्वन्यालोक २.२४ः
प्रौढोक्ति-मात्र-निष्पन्न-शरीरः सम्भवी स्वतः  ।
अर्थोऽपि द्विविधो ज्ञेयो वस्तुनोऽन्यस्य दीपकः   । । ध्वन्यालोकः_२.२४  । ।
अर्थ-शक्त्य्-उद्भवानुरणन-रूप-व्यङ्ग्ये ध्वनौ यो व्यञ्जकोऽर्थ उक्तस्तस्यापि द्वौ प्रकारौ-कवेः कवि-निबद्धस्य वा वक्तुः प्रौढोक्ति-मात्र-निष्पन्न-शरीर एकः, स्वतः-सम्भवी च द्वितीयः  ।
कवि-प्रौढोक्ति-मात्र-निष्पन्न-शरीरो यथा-
सज्जेहि सुरहि-मासो ण दाव
अप्पेइ जुव{इ}-जण-लक्ख-सुहे  ।
अहिणव-सहऽर-मुहे
णव-पत्तले अणङ्गस्स सरे  । ।
(सज्जयति सुरभि-मासो न तावद्
अर्पयति युवति-जन-लक्ष्य-सहान् ।
अभिनव-सहकार-मुखान्
नव-पत्रलाननङ्गस्य शरान् । ।)
कवि-निबद्ध-वक्तृ-प्रौढोक्ति-मात्र-निष्पन्न-शरीरो यथोदाहृतं एव-"शिखरिणि" इत्यादि  । यथा वा-
सादर-वितीर्ण-यौवन-हस्तालम्बं समुन्नमद्भ्यां  ।
अभ्युत्थानं इव मन्मथस्य दत्तं तव स्तनाभ्यां  । ।
स्वतः सम्भवी य औचित्येन बहिरपि सम्भाव्यमान-सद्-भावो न केवलं भणिति-वशेनैवाभिनिष्पन्न-शरीरः  । यथोदाहृतं "एवं-वादिनि" इत्यादि  । यथा वा-
शिखि-पिच्छ-कर्ण-पूरा जाया व्याधस्य गर्विणी भ्रमति  ।
मुक्ता-फल-रचित-प्रसाधनानां मध्ये सपत्नीनां  । । ध्वा_२.२४   । ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

लोचनं
यथा च दीपकध्वनिः-- मा भवन्तमनलः पवनो वा वारणो मदवलः परशुर्वा  ।
वज्रमिन्द्रकरविप्रसृतं वा स्वस्ति तेऽस्तु लतया सह वृक्ष  । ।
इत्यत्र बाधिष्टेति गोप्यमानादेव दीपकादत्यन्तस्नेहास्पदत्वप्रतिपत्त्या चारुत्वनिष्पत्तिः।

------------
दीपके हिऽआदिमध्यान्तविषयं त्रिधा दीपकमिष्यतेऽ इति लक्षणं  ।
मणिः शाणोल्लीढः समरविजयी हेतिदलितः कलाशेषश्चन्द्र सुरतमृदिता बाललना  ।
मदक्षीणो नागः शरदि सरिदाश्यानपुलिना तनिम्ना शोभन्ते गलितविभवाश्चार्थिषु जनाः   । ।
--------------

प्रौढोक्ति-मात्र-निष्पन्न-शरीरः सम्भवी स्वतः  ।
अर्थोऽपि द्विविधो ज्ञेयो वस्तुनोऽन्यस्य दीपकः   । । ध्व्K_२.२४  । ।
__________

प्रौढोक्तिभात्रनिष्पन्नशरीरः सम्भवी स्वतः  ।
अर्थोऽपि द्विविधो ज्ञेयो वस्तुनोऽन्यस्य दीपकः     । । २४  । ।
अर्थशक्त्युद्भवानुरणनरूपव्यङ्ग्ये ध्वनौ यो व्यञ्जकोऽर्थ उक्तस्तस्यापि द्वौ प्रकारौ---कवेः कविनिबद्धस्य वा वक्तुः प्रौढोक्तिमात्रनिष्पन्नशरीर एकः, स्वतस्सम्भवी च द्वितीयः  ।
लोचनं अर्थशक्तिस्तु प्रकरणवशात् ।
यावदत्र राधारमणस्याखिलतरुणीजनच्छन्नानुरागगरिमास्पदत्वं न विदितं तावदर्थान्तरस्याप्रतीतेः, सलेशमिति चात्र स्वोक्तिः     । । २.३  । ।
एवमर्थशक्त्युद्भवस्य सामान्यलक्षणं कृतम्. श्लेषाद्यलङ्करेभ्यश्चास्य विभक्तो विषय उक्तः  ।
अधुनास्य प्रभेदनिरूपणं करोति---प्रौढोक्तीत्यादिना  ।
योऽर्थान्तरस्य दीपको व्यञ्जकोऽर्थ उक्तः सोऽपि द्विविधः  ।
न केवलमनुस्वानोपमो द्विविधः, यावत्तद्भेदो यो द्वितीयः सोऽप व्यञ्जकार्थद्वैविध्यद्वारेण द्विविध इत्यपिशब्दस्यार्थः  ।
प्रौढोक्तेरप्यवान्तरभेदमाह---कवेरिति  ।
तेनैते त्रयो भेदा भवन्ति  ।
प्रकर्षेम ऊडः सम्पादयितव्येन वस्तुना प्राप्तस्तत्कुशलः प्रौढः  ।
उक्तिरपि समर्पयितव्यवस्त्वर्पणोचिता प्रौढेत्युच्यते  ।
बालप्रिया अर्थशक्तिस्तु प्रकरणवशादित्युक्तमेव विवृणोति---यावदित्यादि     । । २.३  । ।
अर्थोऽपीत्यिपिशब्दार्थमाह---न केवलमित्यादि  ।
कवेरित्यादिकमवतारयति---प्रौढोक्तेरिति  ।
एते त्रयो भेदा इति  ।
कविप्रौढोक्तिमात्रसिद्धः, कविनिबद्धवक्तृप्रौर्ढेक्तिमात्रसिद्धः, स्वतस्सम्भवी चेति त्रयो भेदा इत्यर्थः  ।
प्रौढपदव्युत्पत्तिमाह--प्रकर्षेणेत्यादि  ।
ऊढ इत्यस्य व्याख्यानं--सम्पादेत्यादि  ।
तदिति  ।
तस्मादित्यर्थः  ।
सम्पादयित्व्यवस्तुप्राप्तेः कुशल एव सम्भवादिति यावत् ।
प्रौढ इति  ।
प्रौढ इत्युच्यत इत्यर्थः  ।
प्रौढ इति स्थिते "प्रादूहोढे"त्यादिना वृद्धिः  ।
समर्पयितव्येति  ।
8. Kuntaka: Vakroktijivita, with auto-commentary (950-1050)
इदानीं स्वरूपमात्रेणैवावस्थितानां वस्तूनां कमप्यातिशयमुद्दीपयितुं दीपकालङ्कारमुपक्रमते   ।
तच्च प्राचीनाचार्यैरादिदीपकं मध्यदीपकं अन्तदीपकमिति दीप्यमानपदापेक्षया वाक्यस्यादौ मध्येऽन्ते च व्यवस्थितं, दीपयतीति क्रियापदमेव दीपकाख्यमलङ्करणमाख्यातं  ।
यथा 
मदो जनयति प्रीतिं सानङ्गं मानभङ्गुरं  ।
स प्रियासङ्गमोत्कण्ठां सासह्यां मनसः शुचं  । । टीका ३.७५  । ।
मालिनीरंशुकभृतः स्त्रियोऽलङ्कुरुते मधुः   ।
हारीतशुकवाचश्च भूधराणामुपत्यकाः   । । टीका ३.७६  । ।
चीरीमतीररण्यानीः सरितः शुष्यदम्भसः   ।
प्रवासिनां च चेतांसि शुचिरन्तं निनीषति   । । टीका ३.७७  । ।
अत्र क्रियापदानां दीपकत्वं प्रकाशकत्वम्, यस्यमात्क्रियापदैरेव प्रकाश्यन्ते स्वसंबन्धितया ख्याप्यन्ते   ।
तदेवं सर्वस्य कस्यचिद्दीपकव्यतिरेकिणोऽपि क्रियापदस्यैकरूपत्वात्दीपकाद्वैतं प्रसज्यते   ।
किं च शोभातिशयकारित्वस्य युक्तशून्यत्वे अलङ्करणत्वानुपपत्तिः   ।
अन्यच्चास्तां तावत्क्रिया   ।
एवं यस्य कस्यचिद्वाक्यवर्तिनः कदस्य संबन्धितया पदान्तरद्योतनं स्वभाव एव   ।
परस्परान्वयसंबन्धनिबन्धनत्वात्वाक्यार्थस्वरूपस्येति पुनरपि दीपकवैश्वरूप्यमायातं  ।
आदौ मध्ये चान्ते वा व्यवस्थितं क्रियापदमतिशयमासादयति येनालङ्कारतां प्रतिपद्यते (इति चेत्) तेषां च वाक्यादीनां परस्परं तथाविधः कः स्वरूपातिरेकः (विशेषः) संभवति क्रियापदप्रकारभेदनिबन्धनं वाक्यस्य यदादिमध्यान्तं तदेतदर्थकवाक्यादिष्वपि संभवतीत्येवमपि दीपकप्रकारानन्त्यप्रसङ्गः   ।
दीपकालङ्कारविहितवाक्यान्तर्वर्तिनः क्रियापदस्य भ्वादिव्यतिरिक्तत्वमेव काव्यत्वव्यपदेशः   ।
यदि वा समानविभक्तीनां बहूनां कारकाणामेकं क्रियापदं प्रकाशकं दीपकमित्युच्यते, तत्रापि काव्यच्छायातिशयकारितायाः किं निबन्धनमिति वक्तव्यमेव   ।
प्रस्तुताप्रस्तुतविषयसामर्थ्यसंप्राप्तप्रतीयमानवृत्तिसाम्यमेव नान्यत्किञ्चिदित्यभियुक्ततरैः प्रतिपादितमेव   ।
यथा 
आदिमध्यान्तविषयाः प्राधान्येतरयोगिनः   ।
अन्तर्गतोपमाधर्मा यत्र तद्दीपकं विदुः   । । टीका ३.७८  । ।
उदाहृतं च ग्रन्थान्तरे यथा 
चङ्कम्मन्ति करीन्दा दिसागामागन्धहारिअहिऽ   ।
दुःख बणे च कैणो भणिइविसममहाकैमग्गे   । । टीका ३.७९  । ।
चङ्क्रम्यन्ते करीन्द्रा दिग्गजमदगन्धहारितहृदयाः   ।
दुःखं वने च कवयो भणितिविषममहाकविमार्गे  । ।
इति छाया   ।
अत्र (प्रस्तुताप्रस्तुतविषयसामर्थ्यसंप्राप्त) साम्यसमुल्लसितं सहृदयहृदयाह्लादकारि काव्यरामणीयकं स्वरूपमेव   ।
क्रियापदं पुनर्वाक्याविनाभावि वाक्यान्तरवद्व्यवस्थितम्, अत्रैव पदान्तरवच्च   ।
(अयम)त्र वाक्यार्थः   ।
यथा दिक्कुञ्जरमदामोदसुहितमानसाः करीन्द्राः कानने कथमपि दुःखं चङ्क्रम्यन्ते, तथा भणितिविषमे वक्रोक्तिविचित्रे महाकविमार्गे कवय इति चशब्दस्यार्थः   ।
ते हि साभिमानाः सन्तः तदतिरिक्तपरिस्पन्दतया वर्तितुमीहमानाः कृच्छ्रेण समाचक्षिरे इत्यभिप्रायः   ।
तस्मात्साम्यैकजीवितमलङ्करणमिदं प्रतीयमानत्वान्मनोहारि प्रकारान्तरं  ।
(यत्र) त्रिविधं हि प्रतीयमानवृत्तिसाम्यं समुद्भासते तत्रायमेव न्यायोऽनुसन्धेयः   ।
शिष्टं पुनर्वार्तामात्रमेव, यथा 
गतोऽस्तमर्को भातीन्दुर्यान्ति वासाय पक्षिणः   । । टीका ३.८०  । ।
इति   ।
तदिदानीं दीपकमलङ्कारान्तरकरणं कलयन्कामपि काव्यकमनीयतां कल्पयितुं प्रकारान्तरेण प्रक्रमते---
_________________________________________________________________

औचित्यावहमम्लानं तद्विदाह्लादकारणं  ।
अशक्तं धर्ममर्थानां दीपयद्वस्तु दीपकं  । । वक्रोक्तिजीवित ३.१७  । ।
औचित्यावहमित्यादि   ।
"वस्तु दीपकं" वस्तु सिद्धरूपमलङ्करणं  ।
भवतीति संबन्धः, क्रियान्तराश्रवणाथ् ।
तदेवं सर्वस्य कस्यचिद्वस्तुनः सद्भावात्तदापत्तिरित्याह---"दीपयत्" प्रकाशयदलङ्करणं संपद्यते   ।
किं कस्येत्यभिधत्ते---"धर्मं" = परिस्पन्दविशेषम्, "अर्थानां" =  वर्णनीयानां  ।
कीदृशं---"अशक्तम्" = अप्रकटम्, तेनैव प्रकाशमानत्वाथ् ।
किंस्वरूपं च---"औचित्यावहं" = औचित्यमौदार्यमावहतियः तं तथोक्तं  ।
अन्यच्च किंविधम्---"अम्लानं" = प्रत्यग्रमनालीढमिति यावथ् ।
एवंविधस्वरूपत्वात्"तद्विदाह्लादकारणं" = काव्यविदानन्दनिमित्तं  ।
अस्यैव प्रकारान्तरान्निरूपयति---
_________________________________________________________________

एकं प्रकाशकं, सन्ति भूयांसि भूयसां क्वचिथ् ।
केवलं पङ्क्तिसंस्थं वा द्विविधं परिदृश्यते   । । वक्रोक्तिजीवित ३.१८  । ।
एकमिति   ।
"द्विविधं परिदृश्यते" = द्विप्रकारमवलोक्यते लक्ष्ये विभाव्यते   ।
कथं ?"केवलं" = असहायं, "पङ्क्तिसंस्थं वा " पङ्क्तौ व्यवस्थितं तत्तुल्यकक्षायां सहायान्तरोपरचितायां वर्तमानं  ।
कथं ? "एकं" (भूयसा) बहूनां पदार्थानामेकं "प्रकाशकं" दीपकं केवलमित्युच्यते   ।
यथा वा 
असारं संसारं  । । टीका ३.८१  । ।
इत्यादि   ।
अत्र "विधातुं व्यवसितः" कर्ता संसारादीनामसारत्वप्रभृतीन्धर्मानुद्योतयन्दीपकालङ्कारतामवाप्तवान्  ।
पङ्क्तिसंस्थं (?) "भूयांसि" = बहूनि वस्तूनि दीपकानि "भूयसां" प्रभूतानां वर्णनीयानां "सन्ति वा क्वचित्" भवन्ति वा कस्मिंश्चिद्विषये   ।
यथा 
कैकेसरी वाणाणा मोतिअराणाणा आइवेअटिओ   ।
ठाणाठाण जाणै कुसुमाण अ जीणमालारो   । । टीका ३.८२  । ।
कविकेसरी वचनानां मौक्तिकरत्नानामादिवैकटिकः   ।
स्थानास्थानं जानाति कुसुमानां च जीर्णमालाकारः  । ।
इति छाया   ।
चिरन्तनैरेतदेवोदाहृतं, तच्चायुक्तमिति पूर्वपक्षतां प्रापितमिदानीं किमेतस्याप्यतिरिक्तत्वमायाति, येन सिद्धान्तसिद्धमनुपादेयतामधितिष्ठति ? युक्तमुक्तं  ।
किं तु तैर्वाक्यैकदेशवृत्ति क्रियापदं कारकाणि बहूनि स्वसंबन्धितया प्रकाशयदेकं दीपकमित्यभिहितम्, (वयं)पुनस्तान्येव कारकाणि वर्णनीयानां वस्तूनां कमप्यतिशयं प्रकाशयन्ति बहूनि दीपकानीति ब्रूमः   ।
तथा च "स्थानास्थानं जानाति" इत्यस्यायमभिप्रायः   ।
प्रस्तुतवस्तुशोभातिशयावहं कमप्यवकाशविशेषं वेत्तीति   ।
किमुक्तं भवति ? कविकेसरी पदानामुपनिबन्धविदग्धतया कमपि छायातिशयमुत्पादयति, मौक्तिकरत्नानां चादिवैकटिकः, कुसुमानां च जीर्णमालाकार इति   ।
यद्यपि पदानां केसरिप्रभृतीनां च सजातीयापेक्षया परस्परप्रतीयमानवृत्तिसाम्यं समुद्भासते, तथापि प्राधान्याद्दीपकं तात्पर्यपर्यवसितं  ।
वाक्यार्थेन साम्यं पुनः नात्र परिभासते   ।
यथा वा 
चन्द्रमऊएहिंणिसा णलिनी कमलेहिं कुसुमगुच्छेहिं लऽ   ।
हंसेहिं सारासोहा कव्वकहा सज्जनेहिं करै गरुरि   । । टीका ३.८३  । ।
चन्द्रमयूशैर्निशा नलिनी कमलैः कुसुमगुच्छैर्लता   ।
हंसैश्शारदशोभा काव्यकथा सज्जनैः क्रियते गुर्वो  । ।
इति छाया   ।
अत्र ऐ(न्दव मयूखादिभि) रेताः सर्वाः समुल्लासितशोभातिशयाः संपद्यन्त इति कर्तृपदान्येव बहूनि दीपकानि   ।
शिष्टं पूर्ववदेव सर्वं समादेयं  ।
_________________________________________________________________

(अपरं त्रिप्रकारं च क्वचिद्भूयांसि भूयसा   ।
दीपकं दीपयत्यन्यत्तदन्यद्दीपयन्मतम्)   । । वक्रोक्तिजीवित ३.१९  । ।
तदपरं पङ्क्तिसंस्थं नाम (अवस्थाभेद) कारणात्"त्रिप्रकारं" त्रयः प्रकाराः प्रभेदाः यस्येति विग्रहः   ।
तत्र प्रथमस्तावतनन्तरोक्तो भूयांसि भूयसां क्वचिद्भवन्तीति   ।
द्वितीयो "दीपकं दीपयत्यन्यत्तदन्यत्" इति (यद) न्यस्यातिशयोत्पादकत्वेन दीपकं  ।
यद्विहितं तत्कर्मभूतमन्यत्कर्तृभूतं  ।
"दीपयति" = प्रकाशयति, "तदुप्यन्यद्दीपयति" इति   ।
द्वितीयदीपकप्रकारो यथा--- क्षोणीमण्डलमण्डनं नृपतयस्तेषां श्रियो भूषणं ताः शोभां गमयत्यचापलमिदं प्रगल्भ्यतो राजते   ।
तद्भूष्यं नयवर्त्मना तदपि चेत्शौर्यक्रियालङ्कृतं बिभ्राणं यदियत्तया त्रिभुवनं छेत्तुं व्यवस्येदपि   । । टीका ३.८४  । ।
अत्रोत्तरोत्तराणि पूर्वपूर्वपददीपकानि मालायां कविनोपनिबद्धानि   ।
यथा वा 
शुचि भूषयति श्रुतं वपुः प्रशमस्तस्य भवत्यलङ्क्रिया   ।
प्रशमाभरणं पराक्रमः स नयापादितसिद्धिभषणः   । । टीका ३.८५  । ।
यथा च 
चारुता वपुरभूषयदासां तामनूननवयौवनयोगः   ।
तं पुनर्मकरकेतनलक्ष्मीस्तां मदो दयितसंगमभूषः   । । टीका ३.८६  । ।
तृतीयप्रकारोऽत्रैव श्लोकार्धे दीपकशब्दस्थाने दीपितमिति पाठान्तरं विधाय व्याख्येयः   ।
तदयमत्रार्थो य "द्दीपितं" यदन्येन केनचिदुत्पादितातिशयसं (पन्नं) वस्तु तत्कर्तृभूतमन्यत्दीपयतुत्तेजयत्तदन्यदिति   ।
यथा 
"मदो जनयति प्रीतिं सानङ्गं मानभङ्गुरम्"   । । टीका ३.८७  । ।
इत्यादि   ।
(ननुपूर्वाचार्यैश्चैतदेव पूर्वमुदाहृतं, तदेव प्रथमं प्रत्याख्यायेदानीं समाहितमित्यस्याभिप्रायो व्याख्यातव्यः   ।
सत्यमुक्तं  ।
तदयं व्याख्यायते---क्रियापदमेकमेव दीपकमिति तेषां तात्पर्यम्, अस्माक पुनः कर्तृपदानि दीपकानि बहूनि संभवन्ति इति)   ।
(अत्र) प्रीत्यादीनां प्रागभावात्, तेषां सतामभूतप्रादुर्भावं विदधातीति नाभिधीयते, मदादिनियतकारणत्वाभावाथ् ।
अपि तु स्वसंवृत्तानां कमप्यपूर्वमतिशयमुत्पादयति   ।
जनयतीति क्रियापदस्यार्थः यौवनं परमङ्गनानां लावण्यं जनयतीति   ।
अथवा ज्वलयतीति पाठान्तरं परिकल्प्योदाहार्यं  ।
इदानीमेतदेवोपसंहरति---
_________________________________________________________________

यथायोगिक्रियापदं मनः संवादी तद्विदां  ।
वर्णनीयस्य विच्छित्तेः कारणं वस्तु दीपकं  । । वक्रोक्तिजीवित ३.२०  । ।
"यथायोगिक्रियापदम्" = यथा येन प्रकारेण युज्यते इति यथायोगि, क्रियापदं यस्य तत्तथोक्तं तेन यथासंबन्धमनुभवितुं शक्नोति   ।
यथा दीपके क्रिया, "तद्विदां" काव्यज्ञानां ("मनःसंवादि")मनसि संवदति = चेतसि प्रतिफलति यत्(तदपि) तथोक्तं  ।
9. Mammata: Kavyaprakasa (11th century)
#<सकृद्वृत्तिस्तु धर्मस्य प्रकृताप्रकृतात्मनां  ।
सैव क्रियासु बह्वीषु कारकस्येति दीपकं  । । मम्मट काव्यप्रकाशकारिका १०३  । ।>#

प्राकरणिकाप्राकरणिकानां अर्थातुपमानोपमेयानां धर्मः क्रियादिः एकवारमेव यतुपादीयते ततेकस्थस्यैव समस्तवाक्यदीपनाद्दीपकं  । यथा
     {किवणाणं धणं णागाणं फणमणी केशरा_इं सीहाणं  ।
     कुलबालि_आणं त्थण_आ कुत्तो छिप्पन्ति अमु_आणं  । ।४५७ । ।}

     [कृपणानां धनं नागानां फणमणिः केसरा सिंहानां  ।
     कुलबालिकानां स्तनाः कुतः स्पृश्यन्तेऽमृतानां  । ।]
                    %<(हाल गाथाशप्तशती, णिर्नय Sअगर्Pरेस्स्. ९७६)>%

कारकस्य च बह्वीषु क्रियासु सकृद्वृत्तिदीर्पकं  । यथा
     {स्विद्य[त्]इ कूणति वेल्लति विचलति निमिषति विलोकयति तिर्यक् ।
     अन्तर्नन्दति चुम्बतुमिच्छति नवपरिणया वधूः शयने  । ।४५८ । ।}

                    %<(सुभाषितरत्नभाण्डागार ३१७ ।३)>%

 । ।१०३ । ।
#<मालादीपकमाद्यं चेत्यथोत्तरगुणावहं  ।>#

पूर्वेण पूर्वेण वस्तुना उत्तरमुत्तरं चेदुपक्रियते तत्मालादीपकं  । यथा
     {संग्रामाङ्गणमागतेन भवता चापे समारोपिते
          देवाक्रणय येन येन सहसा यद्यत्समासादितं  ।
     कोदण्डेन शराः शरैररिशिरस्तेनापि भूमण्डलं
          तेन त्वं भवता च कीर्तिरतुला कीर्त्या च लोकत्रयं  । ।४५९ । ।}

                    %<(ऱुय्यकऽसालङ्कारसर्वस्व)>%

10. Mammata: Kavyaprakasa [Karikavali]
सकृद्वृत्तिस्तु धर्मस्य प्रकृताप्रकृतात्मनां  ।
सैव क्रियासु बह्वीषु कारकस्येति दीपकं  । । १०३  । ।
मालादीपकमाद्यं चेत्यथोत्तरगुणावहं  ।
11. Vamanacarya Ramabhatta Jhalakikar’s Balabodhini commentary
#<सकृद्वृत्तिस्तु धर्मस्य प्रकृताप्रकृतात्मनां  ।
सैव क्रियासु बह्वीषु कारकस्येति दीपकं  । ।१०३ । ।>#

प्राकरणिकाप्राकरणिकानाम अर्थातुपमानोपमेयानां धर्मः क्रियादिः, एकवारमेव यतुपादीयते ततेकस्थस्यैव समस्तवाक्यदीपनात्दीपकं  ।
यथा किवणाणं धणं णाआणं फणमणी केशराइं सीहाणं  ।
कुलबालिआणं त्थणऽ कुत्तो चिप्पन्ति अमुआणं  । । ४५७  । ।
कारकस्य च बह्वीषु क्रियासु सकृद्वृत्तिर्दीपकं  ।
यथा स्विद्यति कूणति वेल्लति विचलति निमिषति विलोकयति तिर्यक् ।
अन्तर्नन्दति चुम्बितुमिच्छति नवपरिणया वधूः शयने  । । ४५८  । ।
(सू- १५७)
#<मालादीपकमाद्यं चेद्यथोत्तरगुणावहं  ।>#

पूवेंण पूर्वेण वस्तुना, उत्तरमुत्तरं चेदुपक्रियते तत्मालादीपकं  ।
यथा संग्रामाङ्गणमागतेन भवता चापे समारोपिते देवाकर्णय येन येन सहसा यद्यत्समासादितं  ।
कोदण्डेन शराः शरैररिशिरस्तेनापि भूमण्डलं तेन त्वं भवता च कीर्तिरतुला कीर्त्या च लोकत्रडलं तेन त्वं भवता च कीर्तिरतुला कीर्त्या च लोकत्रयं  । । ४५९  । ।
(सू- १५८)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

99999990002802

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)
सूत्र २५:
प्रस्तुताप्रस्तुतयोर्व्यस्तत्वे तुल्ययोगितां प्रतिपाद्य समस्तत्वे दीपकमुच्यते -
प्रस्तुताप्रस्तुतानां तु दीपकं  । । २५  । ।
औपम्यस्य गम्यत्व इत्याद्यनुवर्तते  ।
प्राकरणिकाप्राकरणिकयोर्मध्यादेकत्र निर्दिष्टः समानो धर्मः प्रसङ्गनान्यत्रोपकाराद्दीपनाद्दीपसादृश्येन दीपकाख्यालङ्कारोत्थापकः  ।
तत्रेवाद्यप्रयोगादुपमानोपमेयभावो गम्यमानः  ।
स च वास्तव एव  ।
पूर्वत्र शुद्धप्राकरणिकत्वे शुद्धाप्राकणिकत्वै वा वैवक्षिकः, प्राकरणिकत्वनिर्वर्तितत्वादुपमानोपमेयभावस्य  ।
अनेकस्यैकक्रियाभिसंबन्धादौचित्यात्पदार्थत्वोक्तिः  ।
वस्तुतस्तु वाक्यार्थत्वे आदिमध्यान्तवाक्यगतत्वेन धर्मस्य वृत्तावादिभमध्यान्तदीपकाख्यास्त्रयोऽस्य भेदाः  ।
__________

क्रमेणोदाहरणं -ऽरेहै मिहिरेण णहं रसेण कव्वं सरेण जोव्वणां  ।
अमएण धुणीधवओ तुमए णरणाह भुवणमिणंऽ  । ।
(ऽरेयते मिहिरेण नभो रसेन काव्यं सरेण [स्मरेण] यौवनं अमृतेन धुनीधवःस्वया नरमाथ! भुवनमिदम्ऽ  । ।) । ।
ऽसंचारपूतानि दिगन्तराणि कृत्वा दिनान्ते निलयाय गन्तुं  ।
प्रचक्रमे पल्लवरागताम्रा प्रभा पतङ्गस्य मुनश्च धेनुःऽ  । ।
ऽकिवणाण धणं णाआणं फणमणी केसराइं सीहाणं  ।
कुलवालिआण थणऽ कुत्तो छेप्पन्ति अमुआणंऽ  । ।
(ऽकृपणानां धनं नागानां फणमणिः केसराः सिंहानां  ।
कुलबालिकानां स्तनाः कुतः स्पृश्यन्तेऽमृतानाम्ऽ)  । ।
एवमेकक्रियं दीपकत्रयं निर्णीतं  ।
अत्र च यथानेककारकगतत्वेन्नैकक्रिया दीपकं तथानेकक्रियागतत्वेनैककारकमपि दीपकं  ।
यथा-
ऽसाधूनामुपकर्तुं लक्ष्मीं धर्त्तुं विहायसा गन्तुं  ।
न कुतूहलि कस्य मनश्चरितं च महात्मनां श्रोतुम्ऽ  । ।
अत्रोपकरणाद्यनेकक्रियाकर्तृत्वेन कुतूहलविशिष्टं मनो निर्दिष्टं  ।
छायान्ररेण तु मालादीपकं प्रस्तावान्तरे लक्ष्ययिष्यते  ।
----------------
19. Jayaratha’s Vimarsini ((1150-1200 AD)
सूत्र २५ः
#<

प्रस्तुताप्रस्तुतयोर्व्यस्तत्वे तुल्ययोगितां प्रतिपाद्य समस्तत्वे दीपकमुच्यते -
प्रस्तुताप्रस्तुतानां तु दीपकं  । । २५  । ।
औपम्यस्य गम्यत्व इत्याद्यनुवर्तते  ।
प्राकरणिकाप्राकरणिकयोर्मध्यादेकत्र निर्दिष्टः समानो धर्मः प्रसङ्गनान्यत्रोपकाराद्दीपनाद्दीपसादृश्येन दीपकाख्यालङ्कारोत्थापकः  ।
तत्रेवाद्यप्रयोगादुपमानोपमेयभावो गम्यमानः  ।
स च वास्तव एव  ।
पूर्वत्र शुद्धप्राकरणिकत्वे शुद्धाप्राकणिकत्वै वा वैवक्षिकः, प्राकरणिकत्वनिर्वर्तितत्वादुपमानोपमेयभावस्य  ।
अनेकस्यैकक्रियाभिसंबन्धादौचित्यात्पदार्थत्वोक्तिः  ।
वस्तुतस्तु वाक्यार्थत्वे आदिमध्यान्तवाक्यगतत्वेन धर्मस्य वृत्तावादिभमध्यान्तदीपकाख्यास्त्रयोऽस्य भेदाः  ।>#

--------------------

२५ः
प्रस्तुताप्रस्तुतानामिति  ।
एकत्रेति प्राकरणिकेऽप्राकरणिके वा  ।
अन्यत्रेति प्राकरणिकादौ दीपकेतिऽसंज्ञायाम्ऽ इत्यनेन कन् ।
सादृश्येन समुदायगम्यायाः संज्ञाया अभावात् ।
तत्रेति दीपके  ।
वास्तव इति  ।
प्रकृताप्रकृतयोरुपमानोपमेयरूपत्वात् ।
पूर्वत्रेति तुल्ययोगितायां  ।
इयानेव च दीपकतुल्ययोगितयोर्विशेषोऽस्तीत्यप्यनेन दर्शितं  ।
न चैतावतैवानयोः पृथग्लक्षणं युक्तं  ।
औपम्यगर्भत्वाख्यस्य सामान्यस्य द्वयोरप्यनुगमात् ।
एवं च समुचितोपमादेरपि पृथग्लक्षणं स्यात् ।
ग्रन्थकृता पुनश्चिरन्तनानुरोधात्कृतं  ।
वैवक्षिक इति  ।
यत्रैव वक्तुरुपमानत्वमुपमेयत्वं वा वक्तुमिष्टं तत्रैव प्रकरणादिबलादाश्रयणीयमित्यर्थः  ।
अतश्चऽप्रस्तुतस्य तु नान्येन व्यभिचारस्य दर्शनात्ऽ इति नीत्याप्रस्तुताप्रस्तुतत्वमात्रनिबन्धन एवोपमानोपमेयभावो न भवतीति भावः  ।
एवंऽप्रसिद्धेनाप्रसिद्धस्य सादृश्यमुपमा मताऽइत्यादिदृशा प्रसिद्धाप्रसिद्धत्वमात्रनिबन्धनोऽप्युपमानोपमेयभावो न वाच्यः  ।
ऽखमिव जलं जलमिव खम्ऽ इत्यादौ द्वयोरपि तुल्यत्वात्प्रसिद्धगुणत्वाद्यभावेऽप्युपमानोपमेयभावस्येष्टेर्व्यभिचारस्य दर्शसनात् ।
ननु चात्र साधर्म्य वाक्यार्थगतत्वेनैव प्रतीयत इति कथं तस्य पदार्थगतत्वमुक्तमित्याशङ्क्याह-अनेकस्येत्यादि  ।
एवं पूर्वत्रापि ज्ञेयं  ।
__________

२५ ।१ः
#<

क्रमेणोदाहरणं -ऽरेहै मिहिरेण णहं रसेण कव्वं सरेण जोव्वणां  ।
अमएण धुणीधवओ तुमए णरणाह भुवणमिणंऽ  । ।
(ऽरेयते मिहिरेण नभो रसेन काव्यं सरेण [स्मरेण] यौवनं अमृतेन धुनीधवःस्वया नरमाथ! भुवनमिदम्ऽ  । ।) । ।
ऽसंचारपूतानि दिगन्तराणि कृत्वा दिनान्ते निलयाय गन्तुं  ।
प्रचक्रमे पल्लवरागताम्रा प्रभा पतङ्गस्य मुनश्च धेनुःऽ  । ।
ऽकिवणाण धणं णाआणं फणमणी केसराइं सीहाणं  ।
कुलवालिआण थणऽ कुत्तो छेप्पन्ति अमुआणंऽ  । ।
(ऽकृपणानां धनं नागानां फणमणिः केसराः सिंहानां  ।
कुलबालिकानां स्तनाः कुतः स्पृश्यन्तेऽमृतानाम्ऽ)  । ।
एवमेकक्रियं दीपकत्रयं निर्णीतं  ।
अत्र च यथानेककारकगतत्वेन्नैकक्रिया दीपकं तथानेकक्रियागतत्वेनैककारकमपि दीपकं  ।
यथा-
ऽसाधूनामुपकर्तुं लक्ष्मीं धर्त्तुं विहायसा गन्तुं  ।
न कुतूहलि कस्य मनश्चरितं च महात्मनां श्रोतुम्ऽ  । ।
अत्रोपकरणाद्यनेकक्रियाकर्तृत्वेन कुतूहलविशिष्टं मनो निर्दिष्टं  ।
छायान्ररेण तु मालादीपकं प्रस्तावान्तरे लक्ष्ययिष्यते  ।>#

--------------------

२५ ।१ः
धेनुसंध्ययोः प्रकृतत्वादत्रान्ये तुल्ययोगितां मन्यन्त इत्युदाहरणान्तरेणोदाह्रियते- 
ऽधम्मज्जणेणम काण वि काणवि अत्थज्जणेण बोलेरि  ।
कामज्जणेण काण वि काण वि एमेअ संसारोऽ  । ।
(ऽधर्म्मार्जनेन केषामपि केषामप्यर्थार्जनेन व्यत्येति  ।
कामार्जनेन केषामपि केषामप्येवमेव संसारःऽ)  । ।
एकक्रियमित्यनेनैवकगुणमपि दीपकं स्वयमेवोदाहार्यमिति सूचितं  ।
तत्तु यथा- 
ऽफणासहस्त्रभृदधो दिवि नेत्रसहस्त्रभृत् ।
अद्वितीयः पृथिव्यां च भवान्नामसहस्त्रभृत्ऽ  । ।
अद्वितीयत्वङ्गुणः  ।
एवमेकां क्रियां गुणं वानेककारकगतत्वेनाभिधाय तदेव च दृष्टान्तीकृत्यैककारकमप्यनेकक्रियागतत्वेन दीपकं भवतीत्याह-अत्रेत्यादि  ।
अत्र चोच्छ्रवासवर्णनीयं भैरवाचार्यादिसक्तमुपकारकारणादिविशेषरूपं प्रस्तुतं श्रोत्éनवबोधयितुं कविकर्तृकमिदं साधूपकारकरणादीनां सामान्यानामप्रस्तुतानां प्रशंसनं  ।
तेषां च सामान्यानां परस्परमौपम्यप्रतीतेरेककारकगतत्वेनेयं कारकतुल्ययोगिता  ।
अतश्च नेदं कारकदीपकस्योदाहरणं  ।
तत्त यथा - 
ऽआलिङ्गितुं शशिमुखीं च सुधां च पातुं कीर्ति च साधयितुमर्जयितुं च लक्ष्मीं  ।
त्वद्भक्तिमद्भतरसां हृदये च कर्तुं मन्दादरं जनमहं पशुमेव जानेऽ  । ।
अत्रालिङ्गनाद्यनेकक्रियाकर्तृत्वेनैक एव जनो निर्दिष्टः  ।
प्रस्तुताप्रस्तुतं स्फुटमेव  ।
--------------------

२५ ।१अः
स्विद्यति कूणति वेल्लति विवलति निमिषति विलोकयति तिर्यक् ।
अन्तर्नन्दति चुम्बितुमिच्छति नवपरिणीता वधूः शयने  । ।
इत्यत्र तु स्वैदनादिक्रियाणां प्रस्तुतानामेकाधारगतत्वेन समुच्चीयमानत्वाच्च समुच्चयालङ्कारो न तु कारकदीपकं  ।
तद्धि प्रस्तुताप्रस्तुतानां क्रियाणामौपम्यसद्भावे भवति  ।
एवं सर्धक्रियाणां प्रस्तुतत्वेऽपि समुच्ययस्योपम्याभावादेव तुल्ययोगितातोऽपि भेदः  ।
औपम्यसद्भावेऽपि तुल्ययोगितैव  ।
यथा - 
ऽचकार दुर्बलानां यः क्षमामागरिबनामपि  ।
जह्रे निरपराधानामपि यश्च बलीयसाम्ऽ  । ।
अत्र करणहरणयोः प्रकृतत्वं  ।
द्वयोरपि राजगतत्वेन वर्णनीयत्वात् ।
--------------------

२५ ।१बः
इदं बिम्बप्रतिबिम्बभावेनापि भवति  ।
यथा - 
ऽमणिः शाणेल्लीढः समरविजयी हेतिनिहतः कलशेषश्चन्द्रः सुरतमृदिता बालल्लना  ।
मदक्षीणो नागः शरदि सरिदाश्यानपुलिना तनिम्ना शोभन्ते गलितविभवाश्चार्थिषु जनाःऽ  । ।
अत्र शाणोल्लीढत्वादीनां बिम्बप्रतिबिम्बभावः  ।
शुद्धसामान्यरूपत्वं यथा - 
ऽफणराणराइअङ्गो भुअङ्गणाहो धरं समुव्वहै  ।
णहदप्यणोवसोहिअसिहो अ तुह णाह भुअदण्डोऽ  । ।
अत्र राजितत्वशोभितत्वयोः शुद्धसामान्यरूपत्वं  ।
नन्वेतदनन्तरमेव मालादीपकमन्यैर्लक्षघितं तदिहापि किं न लक्ष्यत इत्याशङ्क्याह-छायेत्यादि  ।
छायान्तरेणेति शृङ्कलारूपेण  ।
प्रस्तावान्तर इति  ।
शृङ्कलाबन्धोपचितरूपत्वात् ।
------------------
20. Vidyacakravartin’s Samjivani
इदं च तच्च रम्यमिति दीपकं  ।
----

अथ सङ्गतिपुरस्कारेण दीपकं प्रस्तौति-प्रस्तुताप्रस्तुतयोः इत्यादि  ।
अथ सूत्रम्-
#<प्रस्तुताप्रस्तुतानां तु दीपकं  । २४  । ।>#

समानधर्माभिसंबन्ध इत्यनुषज्यते  ।
अधिकारमनुस्मारयन्व्यचष्टे - ओपम्यस्येत्यादिना  ।
इह प्राकरणिकाः अप्राकरणिकाश्चोपादीयन्ते  ।
तेष्वेकतरत्रोपात्तःसाधारणो धर्मोऽन्यत्रोपकरोति  ।
अतो दीपनरूपादुपकारात्दीपसदृशोऽयमिति कृत्वा दीपकमिदं  ।
तदिदमुक्तम्-प्राकरणिकाप्राकरणिकेत्यादिना  ।
औपम्यस्य गम्यत्वं प्राग्वदेवेत्याह-तत्रेवाद्य प्रयोगादित्यादि  ।
यश्चात्रोपमानोपमेयभावः स तुल्ययोगितातो विलक्षण इत्याह-स चेत्यादि  ।
वास्तवः प्राकरणिकाप्राकरणिकनिम्नत्वात् ।
पूर्वत्र तुल्ययोगितायां  ।
वैवक्षिकः विवक्षया क्ëत्पः  ।
वैवक्षिकत्वेहेतुः - शुद्धप्राकरणिकेत्यादि  ।
शुद्धप्राकरणिकत्वे हि उपमानत्वं वास्तवं  ।
शुद्धाप्राकरणिकत्वे तूपमेयत्वं  ।
तदिदं विशदीकरोति-प्राकरणिकत्वेत्यादिना  ।
ननु प्रतिस्वं क्रियासम्बन्धे कथं पदार्थगतं इत्यत आह-अनेकस्यैकक्रियेत्यादि  ।
सम्बध्यमानधर्मस्यैकत्वात्पदार्थत्वोपचरणमित्यर्थः  ।
अतो वाक्यार्थगतत्वे वास्तवे त्रैविध्यमुपपद्यत इत्याह-वस्तुतस्त्वित्यादि  ।
रेहै इति  ।
राजते मिहिरेण नभो रसेन काव्यंः सरेण यौवनं  ।
अमृतेन धुनीधबस्त्वया नरनाथ भुवनमिदं  । ।
धुनी सरिद्धवः पतिः, सागर इत्यर्थः  ।
इदं क्रियायाः आदिवाक्यगतत्वादादादिदीपकं  ।
संचारेति  ।
निलयो गृहं अस्तमयश्च  ।
पल्लवरागो माणिक्यविशेषः योगाढरागः(?)  ।
इदमप्यादिदीपकं  ।
क्रियायाः प्रथम पदत्वं तन्त्रमिति द्योतयितुम्-(यथा वेति)  ।
(विसमाओ)इति  ।
एतन्मध्यदीपकं  ।
(बोले इ)इति मध्ये वाक्ये क्रियाविनिवेशात् ।
किवणाणेति  ।
कृपणानां धनं नागानां फणामणिः केसराणि सिंहानां  ।
कुलपालिकानां च स्तनौ कुतःस्पृश्यन्तेऽमृतानां  । ।
जीवितान्न (जीवितां न?) स्पृश्यन्ते इत्यर्थः  ।
क्रियादीपकत्रयं निगमयति-एव-मेकेति  ।
अनयैवनीत्या कारकदीपकं उदाहर्तुमाह-अत्र च यथेत्यादि  ।
साधूनामिति  ।
कारकदीपकत्वं विकृणोति अत्रोपकरणादिति  ।
मालादीपकं तु प्रस्तावान्तरे भविष्यतीत्याह-छायान्तरेण त्विति  ।
दीपकं वास्तवौपम्यं प्रकृताप्रकृताश्रयं  ।
आदिमध्यान्तवाक्येषु क्रियाकारकभेदतः  । ।
-------------------------
मालादीपकार्थं सूत्रम्-
#<पूर्वपूर्वस्योत्तरोत्तरगुणवहत्वे मालादीपकं  । ५५  । ।>#

एकावल्यामुत्तरोत्तरस्य पूर्वपूर्वगुणवहत्वं इह तु व्यत्ययः  ।
व्याचष्टे-उत्तरोत्तरस्येति  ।
प्रस्तावोल्लङ्घने हेतुमाह-मालात्वेनेति  ।
संग्रामेति  ।
अत्र कोदण्डादेः पूर्वपूर्वस्य शराद्युत्तरोत्तरसमासादनं दीपनेन गुणावहत्वं  ।
व्याचष्टे-अत्र कोदण्डादिभिरिति  ।
मालादीपकमाद्यस्योत्तरोत्तरदीपनं  ।
सारार्थं सूत्रम्-
#<उत्तरोत्तरमुत्कर्षःसारः  । ५६  । ।>#

व्याचष्टे-पूर्वपूर्वेति  ।
निबन्धनं ग्रथनं  ।
राज्य इति  ।
सारमित्यत्र वस्त्वित्यध्याहर्तव्यं  ।
इतरथा लिङ्गासङ्गतिः  ।
योजयति-अत्र राज्येति  ।
उत्तरोत्तरमुत्कर्षावहत्वे सार इष्यते  ।
सङ्गत्यन्तरायाह-एवं शृङ्खलेति  ।
21. Jayadeva [alias Piyusavarsa]: Candraloka (1200 AD)
प्रस्तुताप्रस्तुतानां च तुल्यत्वे दीपकं मतं  ।
मेधां बुधः सुधां इन्दुर्बिभर्ति वसुधां भवान्  । । ५.५२  । ।
आवृत्ते दीपकपदे भवेदावृत्तिदीपकं  ।
दीप्त्याग्निर्भाति भातीन्दुः कान्त्या भाति रविस्त्विषा   । । ५.५३  । ।
----------
दीपकैकावलीयोगान्मालादीपकं उच्यते   ।
स्मरेण हृदये तस्यास्तेन त्वयि कृता स्थितिः   । । ५.८८  । ।
सारो नाम पदोत्कर्षः सारताया यथोत्तरं  ।
सारं सारस्वतं तत्र काव्यं तत्र शिवस्तवः   । । ५.८९  । ।
22. Visvanatha kaviraja: Sahityadarpana ) (1384 AD)
किञ्च यो दीपकतुल्ययोगितादिषूपमाद्यलङ्कारो व्यङ्ग्यः स गुणीभूतव्यङ्ग्य एव  ।
काव्यस्य दीपकादिमुखेनैव चमत्कारविधायित्वात् ।
तदुक्तं ध्वनिकृता--
"अलङ्कारान्तरस्यापि प्रतीतौ यत्र भासते  ।
तत्परत्वं न काव्यस्य नासौ मार्गो ध्वनेर्मतः"  । ।
------
#<परं परं प्रति यदा पूर्वपूर्वस्य हेतुता  ।
तदा कारणमाला स्यात्-->#

यथा--
"श्रुतं कृतधियां सङ्गाज्जायते विनयः श्रुतात् ।
लोकानुरागो विनयान्न किं लोकानुरागतः"  । ।
#<--तन्मालादीपकं पुनः  । । साहित्यदर्पण १०.७६  । ।>#

#<धर्मिणामेकधर्मेण सम्बन्धो यद्यथोत्तरं  ।>#

यथा--
"त्वयि सङ्गरसम्प्राप्ते धनुषासादिताः शराः  ।
शरैररिशिरस्तेन भूस्तया त्वं त्वया यशः"  । ।
अत्रासादनक्रिया धर्मः  ।
23. Mahesvarabhatta’s Vijnapriya and 24. Anantadasa’s Locana (1400)
किञ्च यो दीपकतुल्ययोगितादिषूपमाद्यलङ्कारो व्यङ्ग्यः स गुणीभूतव्यङ्ग्य एव  ।
काव्यस्य दीपकादिमुखेनैव चमत्कारविधायित्वात् ।
तदुक्तं ध्वनिकृता--
"अलङ्कारान्तरस्यापि प्रतीतौ यत्र भासते  ।
तत्परत्वं न काव्यस्य नासौ मार्गो ध्वनेर्मतः"  । ।
     ************* टीका *************
     #<विज्ञप्रियः>#

     (वि, ठ) असुन्दरस्य बहून्युदाहरणानि सम्भवन्तीति दर्शयितुमाह---किञ्च यो दीपकेति  ।
     बहूपमानानामेकधर्मान्वयो दीपकं  ।
     उपमेयोपमानानामेकधर्म्मान्वयस्तुल्ययोगिता  ।
     सर्वत्रैव व्यञ्जनया उपमा प्रतीयते  ।
     अस्याश्च गुणीभूतत्वे हेतुमाह---काव्यस्येति  ।
     अलङ्कारान्तरस्यापि प्रतीतौ सत्यां यच्चालङ्कारान्तरं भसत इत्यर्थः  ।
     काव्यस्य न तत्परत्वं, चमत्कारनुत्कटत्वेन तत्तत्तात्पर्य्यकत्वं  ।
     अतो भासमानालङ्काररूपोसौ न ध्वनेर्मार्ग इत्यर्थः  ।
     यत्रेति पाठे तु यत्र काव्ये भासते इत्यलङ्कार इति कर्तृपदमध्याहार्य्यं  ।
     #<लोचना>#

     (लो, उ) इदानीमन्यत्रापि व्यङ्ग्यस्य गुणीभावस्थले ध्वनिभ्रमं निरस्यनाह---किञ्चेति  ।
     अलङ्कारान्तरस्यापीति  ।
     काव्यस्य च तत्परत्वं न भासत इति सम्बन्धः  ।
     ********** टीका संपूर्ण **********
25. Visvesvara Kavicandra: Camatkaracandrika (1400)
#<क्रियाजातिगुणद्रव्यवाचिनैकत्रवर्तिना  ।
वाक्यान्तरोपकारश्चेद्दीपकं तदुदाहृतं  । । ८.५३  । ।
अर्थावृत्तिपदावृत्तिसंपुजाद्यास्तु तद्भिदाः  । । ८.५४  । ।>#

तत्र क्रियादीपकं यथा
आरूढानि यशांसि तेत्रिभुवनं श्रीसिङ्गपृथ्वीपते गोत्रग्रावमहागुहाः क्षितिभुजां बृन्दानि मन्दौजसां  ।
तल्लक्ष्मीललितानि लालितगिरां विद्वज्जनानां गृहान्तद्वाक्यानि च तावस्तुतिकथाश्लोक्यानि कर्णौ सतां  । । ८.*९७  । ।
अत्र क्रियावाचिना गूढानीतीवपदेन प्रथमपादादिवर्तिना सर्ववाक्यानि दीप्यन्त इति तदिदमादिदीपकं  ।
एवं मध्यान्त्यक्रियादीपकं जातिदीपकादयोऽपि भेदाः द्रष्टव्याः  ।
दीपकभेधेष्वर्थावृत्तिः यथा
क्रीडन्ति सर्पपतिकान्तिकुमुद्वतीभिः खेलन्ति दिक्करटिमौक्तिकतारकाभिः  ।
दीव्यन्ति दिव्यवनितास्मितचन्द्रिकाभिः श्रीसिङ्गभूप तव कीर्तिविलासचन्द्राः  । । ८.*९८  । ।
अत्र क्रीडार्थ एव पादादिक्रियास्वावर्तमानः सर्ववाक्यानि दीपयतीति सेयमर्थावृत्तिरपि दीपकमेव  ।
पदावृत्तिर्यथा
राजा रेचर्लवंश्योऽयं कुमुदं कुरुतेतरां  ।
समुदञ्चति राजापि कुमुदं सिन्धुसंभवः  । । ८.*९९  । ।
तत्र प्रजासन्तोषः कैरवश्चेत्यर्थयोरावर्तमानं कुमुदमिति पदं द्वे वा दीपयति पदावृत्तिरपि दीपकमेव  ।
आभ्यामेव तदुभयावृत्तिरपि व्याख्याता  ।
यथात्रैव राजेत्यर्थः शब्दश्चावर्तमानवाक्यद्वयमुत्तेजयत इति सेयमुभयावृत्तिरपि दीपकमेव  ।
त्रिचतुरपदावृत्तिरूपः संपुटो यथा
कीर्तिः क्रीडति सिङ्गभूप तलपतेर्निर्यत्नरत्नाङ्कुरं पातालो फणिलोकपुङ्गवफणाप्रासादमासेदुषी  ।
लक्ष्मीजन्मभुपोऽनुविद्धलहरीडोलासु वारांनिधेः स्वर्गे दिव्यवधूविलासहसितैर्गण्डस्थलीमण्डलैः  । । ८.*१००  । ।
अत्र क्रियाकर्तृकसंबन्धपदानि प्रतिवाक्यामावृत्तानि संपुटतया दीपयन्तीति संपुटावृत्तिरपि दीपकमेव  ।
एवं भेदान्तराणि यथासंभवमनुगन्तव्यानि  ।
#<परिपाठ्या तु भणनं शब्दस्यार्थस्य वा क्रमः  । । ८.५५  । ।>#

अत्र शब्दानां क्रमस्त्रिधा समस्तानामसमस्तानामुभयेषां चेति  ।
तत्र समस्तशब्दक्रमो यथा
प्रतापकान्तिसंशुद्धिभङ्ग्या श्रीसिङ्गभूपतेः  ।
तुलां संदधते भानुहिमभानुकृशानवः  । । ८.*१०१  । ।
अत्र समासपरिपतितानां गुणानाञ्च क्रमेण प्रत्येकं योजनमिति समस्तशब्दक्रमोऽयं  ।
असमस्तशब्दक्रमो यथा
नमस्कारं पुरस्कारं तिरस्कारं करोत्ययं  ।
श्रीसिङ्गधरणीपालः पूर्वेषां विदुषां द्विषां  । । ८.*१०२  । ।
अत्र पूर्वादीनां नमस्कारादीनां समासरहितादीनां यथाक्रममनन्वयो विवक्षित इति सोऽयमसमस्तशब्दक्रमः  ।
समस्तासमस्तशब्दक्रमरुप उभयक्रमो यथा हरिश्वन्द्रो रक्षाकरणरुचिसत्येष्विति पूर्वोदाहृतं  । ।
अत्र प्रथमतृतीययोः पादयोः समस्तानां रक्षाकरणादीनाञ्च गुणानामसमक्तानां तद्गुणकतां हरिश्वन्द्रो गाङ्गैयमिति चोभयत्र पदश्लेषसामर्थ्यकथितानां हरिश्वन्द्रहरिश्वन्द्रानां गाङ्गेयगाङ्गेयानां च क्रमसमन्वयो न विवक्षित हति सोऽयमुभयक्रमः  ।
वाक्यक्रमस्तु स्वयमुन्नेयः  ।
अर्थक्रमो द्विविधः  ।
देशतः कालतश्व  ।
तत्राद्यो यथा
श्रीसिङ्गक्षितिपाल तावकचमूधाटीवनाटीभव- द्वैरिस्त्रीषु हृताशुकासु शबरैस्त्वत्कीर्तिविस्फूर्तयः  ।
पश्वार्धे परिधानतां हि दधते संव्यानतां वक्षसि प्रायो मूध्न्यवगुठनत्वमधरे...दसां वा स्तुमः  । । ८.*१०३  । ।
अत्र वर्धमनायाः नायककोर्तेः प्रतिनायकशुद्धान्तकान्ताशरीरप्रदेशेषु क्रमसंक्रान्त्या योऽयं परिधानादौपम्यलाभः  ।
एवं देशतोऽर्थक्रमः  ।
कालतो यथा
अपां शोषोद्धारा विपतनभिया हंसगिलना- त्तुषारैस्सीतार्ती विरहिजनशय्यादिकतया  ।
विधित्वा सापायं जलरुहकुलं तद्विजहती स्थितिं धत्ते सिड्गक्षितिपतिरपाये त्वयि रमा  । । ८.*१०४  । ।
अत्र जलशोषादीनां जलजापायहेतूनां ग्रीष्मादिवसन्तावधि कालक्रमेण भणनात्कालतोर्ऽथक्रमोऽयं  ।
#<मिषतो वाक्रप्रवृत्तिर्या स पर्याय इतीर्यते  । । ८.५६  । ।>#

यथा
हन्त क्रोशति शारिकानवरतं मृध्नाति लीलामृगः श्रान्ताः केलिचणौतिकार विकटैर्बाह्ये स्थिता वल्लकी  ।
इत्यालापिनि निर्गते प्रियसखीवर्गे नवोढा प्रिया भूपालेन सखीजनानुसरणं स्पर्शेन विस्तारिता  । । ८.*१०५  । ।
अत्र रहोभङ्गभीरुणा विदग्धसखीवर्गेणाक्रोशनाकर्णनादिमिषात्सुखेन निर्गमोपायोऽभिहित इति सोऽयं पर्यायः  ।
एवं कार्यमिषतः कारणोक्ते रविवक्षादयोऽस्य भेदाः स्वयमुन्नेयाः  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)
क्रमसम्बन्धप्रसङ्गेन दीपकं दर्शयितुमाह ----
__________

#<उपमानोपमेयवाक्येष्वेका क्रिया दीपकं  । । ४,३.१८  । ।>#

उपमानवाक्येपूपमेयवाच्येषु चैका क्रिया अनुपङ्गतः सम्बन्ध्यमाना दीपकं  । ।१८ । ।
__________

#<तन्त्रिविधं  । आदिमध्यान्तवाक्यवृत्तिभेदात् । । ४,३.१९ । ।*>#

तत्त्रिविधं भवति  । आदिमध्यान्तेषु वाक्येषु वृत्तेर्भेदात् । यथा ----
     %<भूष्यन्ते प्रमदवनानि बालपुष्पैः , कामिन्यो मधुमदमांसलैर्विलासैः  ।
     ब्रह्माणः श्रुतिगदितैः क्रियाकलापै , राजानो विरलितवैरिभिः प्रतापैः  । ।>%

     %<बाष्पः पथिककान्तानां जलं जलमुचां मुहुः  ।
     विगलत्यधुना दण्डयात्रोद्योगो महीभुजां  । ।
     गुरुशुश्रूषया विद्या मधुगोष्ठ्या मनोभवः  ।
     उदयेन शशाङ्कस्य पयोधिरभिवर्धते  । ।>%

 । ।१९ । ।
30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

